
1 статья. Пыртны “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 10 №, 4045 ст.; 2006, 2 №, 4206 ст.; 2007, 1 №, 4671 ст.; 2008, 5 №, 204 ст.; 11 №, 601 ст.; 12 №, 721 ст.; 2009, 7 №, 83 ст.; 16 №, 260 ст.; 34 №, 644 ст.; 2010,     5 №, 64 ст.; 10 №, 191 ст.; 195 ст.; 17 №, 385 ст.; 37 №, 865 ст.; 2011, 36 №, 915 ст.; 48 №, 1370 ст.; 2012, 34 №, 782 ст.; 51 №, 1162 ст.; 70 №, 1801 ст.;   71 №, 1843 ст.; 2013, 37 №, 709 ст.; 2014, 9 №, 105 ст.; 13 №, 194 ст.; 33 №, 675 ст.; 35 №, 723 ст.; 2015, 8 №, 96 ст.; 21 №, 273 ст.; 297 ст.; 26 №, 356 ст.; 2016, 4 №, 43 ст.; 44 ст.; 17 №, 234 ст.; 18 №, 248 ст.; 2017, 9 №, 139 ст.;       24 №, 421 ст., 2018, 6 №, 101 ст.) татшӧм вежсьӧмъяс:
1. 14 статьяса 4 юкӧн гижны тадзи:
“4. Коми Республикаса гражданскӧй служащӧйясӧс уджсикасын сӧвмӧдӧм серти мероприятиеяссӧ позьӧ збыльмӧдны:
1) Коми Республикаса гражданскӧй служащӧйясӧс уджсикасын сӧвмӧдӧм серти мероприятиеяс вылӧ канму заказӧн.
Коми Республикаса гражданскӧй служащӧйясӧс уджсикасын сӧвмӧдӧм серти мероприятиеяс вылӧ канму заказсӧ, сылысь йӧрышсӧ да тэчассӧ пыртӧмӧн, Коми Республикаса Юралысь вынсьӧдӧ лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпас вынсялӧм бӧрын.
Индӧм канму заказсӧ канму службаӧн веськӧдлан канму орган лӧсьӧдӧ Коми Республикаса канму органъяслӧн заявкаяс подув вылын Коми Республикаса канму органъяслысь могъяссӧ да налысь специализациясӧ тӧд вылӧ босьтӧмӧн, а сідзжӧ Коми Республикаса гражданскӧй служба чинъяс серти, кутшӧмъясын уджалӧны Коми Республикаса тайӧ канму органъясын, уджсикасын тӧдӧмлунсӧ тӧд вылӧ босьтӧмӧн.
Коми Республикаса гражданскӧй служащӧйясӧс уджсикасын сӧвмӧдӧм серти мероприятиеяс вылӧ канму заказсӧ меститӧны пӧрадокын, кутшӧмӧс урчитӧма канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧн;
2) канму задание серти Коми Республикаса Веськӧдлан котырӧн урчитӧм пӧрадокын;
3) Коми Республикаса канму органлӧн сьӧм тшӧт весьтӧ, кӧні Коми Республикаса гражданскӧй служащӧй уджалӧ канму служба чинын, организацияын, коді збыльмӧдӧ велӧдан уджсӧ уджсикасӧ велӧдан содтӧд уджтасъяс серти, кутшӧмӧс индӧма канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧн урчитӧм пӧрадокын.”.
2. Коми Республикаса канму гражданскӧй служащӧйяслы Коми Республикаса канму гражданскӧй службалӧн класснӧй чинъяс сетан да видзан пӧрадок йылысь положениеын (Оланпас дорӧ содтӧд):
20 пунктӧ содтыны татшӧм сюрӧса 21 пунктув:
“21) служебнӧй контрактлӧн вына кадколаст йылысь;”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысьлы, Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 

